
ကိုဌေးလွင်ဦးဖြေကြားချက်များကိုနားလည်ပါပြီ။ 

အချိန်ပေးဆွေးနွေးပေးသည့်အတွက်ကျေးဇူးတင်ပါသည်။ 

နံပတ်(2)ကို ဆွေးနွေးလိုသည်မှာ-လူတစ်ဦးသည် အလ္လာဟ်ရှင်၏ သတ်မှတ်ချက်ကို 

ပြောင်းလဲနိုင်စွမ်းရှိပါသလား။ သက်ဒီးရ်သတ်မှတ်ချက်ဆိုသည်မှာမည်သို့နည်း။ 

မည်သည့်အချိန်ကတည်းကလူတစ်ဦးချင်းဆီ၏ သက်ဒီးရ်ကို 

သတ်မှတ်ထားပါသနည်း။ ဖြစ်ပျက်လာမည့် အဖြစ်အပျက်အလုံးစုံကိုလည်း 

အရှင်သည်ကြိုတင်သိနေပါသလား။ 

အလ္လာဟ်အရှင်မြတ်က “ဖြစ်တည်စေမှု ဥပဒေ (လောကဓမ္မ)ကို ပြောင်းလဲနိုင်စွမ်း မရှိပါ။ (ကုရ်အံ 

၎း၁၁၉)။ အလ္လာဟ်အရှင်ကိုယ်တိုင်လည်း ဖြစ်တည်စေမှု ဥပဒေသများကို ပြောင်းလဲပစ်ခြင်း မရှိပါ။ 

(ကုရ်အံ ၃၀း၃၀)။ လောကဓမ္မရဲ့ လျှို့ဝှက်မှု (ဂိုက်ဘ်)များကို ရှာဖွေဖေါ်ထုတ်ခွင့် ရှိပါတယ်။- ဥပမာ 

လူတစ်ဦးဟာ သူ့မျက်နှာ တစ်ခုကို ပုံပြောင်းချင်တယ် ဆိုပါတော့-။ သူ့မျက်နှာမှာရှိတဲ့ တက်ရှုးများ 

ဆဲလ်များ၊ သွေးကြောမျှင်များ၊ အသားဖွဲ့စည်းမှုများ၊ အရိုးဖွဲ့စည်းမှုများ တစ်ခုချင်းစီရဲ့ နက်နဲ့မှုများကို 

တစ်ခုချင်းစီ လေ့လာစီစစ်ပြီးနောက်- ဘယ်အသားကို ဘယ်လိုဆွဲထုတ်ရင် အန္တရာယ်မဖြစ်နိုင်ဘူး၊ 

ဘယ်လို ပုံသွင်းရ ရတယ်- ဆိုတဲ့ အချက်များကို သိလာရင်- အဲ့ဒီ အတိုင်း လိုက်လုပ်နိုင်စွမ်း 

ရှိပါတယ်။ အဲ့လို လုပ်ဆောင်ခြင်းက သူ့ရဲ့ မူလပကတိ ဖြစ်တည်မှု ဇစ်မြစ်ကို ပြောင်းလဲခြင်း မဟုတ်ပါ။ 

သူ့အတွက် ပြုပြင်နိုင်တဲ့ အစိတ်ပိုင်းများက နဂိုကတည်းက ဒါကို ပြုပြင်လို့ ရတယ် ဆိုတဲ့ 

ပြဌာန်းချက်က ရှိပြီး ဖြစ်နေလို့ပါ။ 

သက်ဒီးရ် ဆိုတာ ကဒရ် (ကဒရ) စည်းချိန်လို့ ဖြစ်ပါတယ်။ အရာတစ်ခု ဖြစ်တည်လာဘို့ စည်းချိန် 

ဆိုတာ အဲ့ဒီ အရာ မဖြစ်လာမှီကတည်းက ရှိပြီး ဖြစ်ပါတယ်။ ဒါကို အလ္လာဟ်အရှင်က 

ထပ်ဆင့်ထပ်ဆင့် (မပြတ်မစဲသော ထပ်ဆင့် ကွပ်ကဲမှု ဥပဒေသ)များလို့ ခေါ်ပါတယ်- (၁၀း၃) ကို 

ကြည့်ပါ။ ဒီမှာ လူချင်းတူလျှက် တစ်ချို့က ဘာလို့ အကျိုးအကန်းလေးတွေ မွေးလာတာလဲ၊ လူ 

ပုံစံခွက် က မတူလို့လားလို့ မေးစရာ ရှိပါတယ်။ နဂိုပြဌာန်းချက် သီအိုရီထဲမှာ လူပုံစံခွက်က 

တူညီပါတယ်။ ဒီပုံစံခွက်ကို စောင့်ထိန်းတဲ့ မိဘ ကြောင့် အကျိုးအကန်း မွေးရတာပါ။ ဗိုက်ကြီးသည်မ 

တစ်ဦးက အထုပ်ကြီးတွေ ထမ်းပြီး အလုပ်ကြမ်းလုပ်စားရတာမျိုးကြောင့် ဖြစ်စေ၊ မိဘက မဆင်မချင် 

နေမိတာများကြောင့် ဖြစ်စေ- မိခင်စောင့်ထိန်းရမယ့် ပုံစံခွက်က ပိန်နိုင် တွန့်နိုင်ပါတယ်။ သို့မဟုတ် 

မိဘက အစားအသောက် မဆင်ခြင်တာမျိုးကြောင့်လည်း သန္ဓေသားမှာ ထိခိုက်နိုင်ပါတယ်။ 

သို့မဟုတ် သွေးနီးချင်း အိမ်ထောင်ပြုမိရင်လည်း သန္ဓေသားမှာ ထိခိုက်နိုင်ပါတယ်။ ဒါကြောင့် 



အလ္လာဟ်ရှင်က လူတွေကို အစားအသောက် ဥပဒေ၊ အိမ်ထောင်ရေး ဥပဒေ တွေ အသိပေး 

သွန်သင်ထားတာပါ။ အလ္လာဟ်အရှင်က ဘယ်လိုဆိုရင် ဘယ်တွေ ဖြစ်လာမယ် ဆိုတာ အားလုံးကို 

ကြိုတင်သိပြီး ဖြစ်လို့ လူတွေကို ကြိုသင်ထားတာပါ။ ဒါပေမယ့် လူတွေက မလေ့လာ၊ မဆင်ခြင်တော့ 

အမှားတွေ တွေ့တာပါ။ (ဒါတောင် လူတွေအတွက် အလ္လာဟ်အရှင် မြောက်များစွာသော ကာကွယ်ပြီး 

သီအိုရီတွေကို ပြဌာန်းပြီး ဖြစ်လို့ပါ။ ဆရာဝန်တွေ မတွေ့နိုင်သေးတဲ့ လူသားကို အန္တရာယ်ပေါင်း 

များစွာက ရှိနေပါတယ်။ ဒါတွေကို အလ္လာဟ်အရှင်က ကာကွယ်ပေးထားလို့သာ ကမ္ဘာမှာ လူပေါင်း 

ဒီလောက် ကျန်ရှိနေတာပေါ့။) 

4။ ဘ၀ကူးခြင်း(တနာစူးခ်)ဟူသည် အဘယ်နည်း။ အစ္စလမ်တွင် ဘ၀ကူးခြင်း(၀ါ) ပြန်လည် 

ဝင်စားခြင်းကို လက်ခံပါသလား။ 

ဒီကိစ္စကို ရှရီအာတ် နယ်က ဆိတ်ဆိတ်နေပါတယ်။ နားလည်မှု လွဲတဲ့ ဥပဒေတွေနဲ့ ရှုပ်လာမှာ စိုးလို့ 

ဆရာကြီးတွေက ဆိတ်ဆိတ်နေခြင်းသာ ဖြစ်ပါတယ်။ ကျမ်းတော်မှာ သင်တို့အား ပြန်လည်ရှင်သန်စေ 

မည်ဆိုတဲ့ သတိပေးချက်ပေါင်း များစွာ ဖေါ်ပြထားပါတယ်။  

ဒီနေရာမှာ ကျွန်တော့ အယူအဆကတော့- လူမှာ ခန္ဓာရယ်၊ အသက်ရယ်၊ ရူးဟ်ရယ် သုံးမျိုးရှိတယ်။ 

ခန္ဓာက မြေက ဖြစ်လို့ မြေ ပြန်ဖြစ်သွားမယ်။ မြေပြန်ဖြစ်တော့- အပင်ဖြစ်မယ်၊ အပင်ကိုစားပြီး 

သတ္တ၀ါတွေက သုတ်သွေးဓါတ်တွေ ဖြစ်စေမယ်၊ ပြီးတော့အဲ့ဒီ မြေကြီးကလာတဲ့ ဓါတ်နဲ့ သားသမီးကို 

ဖြစ်စေမယ်။ ဒါက ခန္ဓာ ဖြစ်စဉ်ပါ။ (အစ္စလာမ်ကတော့ သုံးဆယ့်တစ်ဘုံတို့ ဘာတို့ မပြောဘူး။ ခန္ဓာ 

ဖြစ်စဉ်မှာ ကျောက်ခဲအပါအ၀င် ခန္ဓာပေါင်းများစွာထိ ဖြစ်သွားနိုင်လို့ ရေတွက်နေလို့လည်း မရနိုင်ဘူး။) 

ဓါတ်ခဲ ဆိုတာ ရှိပြီးမှာ- ဓါတ်ခဲထဲမှာ ဓါတ်အားကို ထည့်တည်နိုင်ပါတယ်။ အဲ့လိုပဲ- ခန္ဓာ ဆိုတာ ရှိပြီးမှ 

ခန္ဓာမှာ တည်တဲ့ အသက်ဓါတ်ကို ထည့်တည်နိုင်ပါတယ်။ အစ္စလာမ်က ကျောက်ခဲအပါအ၀င် အားလုံး 

မှာ အသက်ရှိတယ်လို့ ဆိုပါတယ်။- အသက်က သူ့ရဲ့ ခန္ဓာသက်တမ်းကိုစောင့်ထိန်းဘို့ တာဝန်ကိုသာ 

ထမ်းဆောင်ပါတယ်။) 

အစ္စလာမ်က ပြောတာက လူမှာ အခြားသတ္တ၀ါများထက်ပိုပြီး ရူးဟ် ဆိုတဲ့ ဗီဇဓါတ်ခံ ထပ်ဆင့်တိုးပွား 

ဉာဏ်တစ်ခုပါဝင်ပါတယ်။ လူဟာ အဲ့ဒီ တာဝန်ကို ထမ်းဆောင်ရပါတယ်။ (မိန်းကလေးတိုင်းမှာ သား 

အိမ်လေး ပါသလာသလိုပဲ။ အသုံပြုရင် ကလေးမွေးနိုင်မယ်၊ အသုံးမပြုရင် အသုံးမ၀င်ဘူးပေါ့။) အဲ့ဒီ 

ထပ်ဆင့်တိုးပွား ဉာဏ်က အဲ့ဒီ ဉာဏ်ရဲ့ အနာဂါတ်ကို ကောင်းကျိုး ဆိုးကျိုးကို ဖြစ်စေပါတယ်။ 

တစ်ကယ်လို့ လုံးဝ မသုံးဘူး (အရူးတစ်ယောက်လိုနေမယ်၊ တောတွင်းက အရိုင်းတွေလိုပဲ နေမယ် 

ဆိုရင်- သူ့အတွက် ဂျဟန်နမ်၊ ဂျနတ် ဆိုတာ မရှိဘူး။) လူဟာ သူ့ခန္ဓာအတွက် သူ့အသက်က 



တာဝန်ယူရသလို၊ သူ့အသက်မှာ ဖြစ်တည်လာတဲ့ ဆန္ဒ ဆိုတာက လူကို အမြဲလှုံ့ဆော်နေပါတယ်။ 

အဲ့ဒီ လှုံ့ဆော်မှုကို ရူးဟ်က မတရားသဖြင့် အလိုလိုက်ရင် ရူးဟ်ဟာ ထပ်ဆင့်အကွက်ချပေးနိုင်တဲ့ 

ဉာဏ်ဖြစ်လို့ သူဟာ မရားမှုအတွက် တာဝန်ဖြစ်တယ်၊ သူဟာ တရားသဖြင့်မှာ ထပ်ဆင့်အကွက်ချ 

ပေးရင် သူဟာ ကောင်းမှုအတွက် လက်သည် ဖြစ်သည်ဖြစ်တယ်။ ဒီ ရူးဟ်ကသာ အနာဂါတ်ကို ခံစား၊ 

စားစံရမှာပါ။ (နားမလည်မှုများကို ပြန်လည်ဆွေးနွေးနိုင်ပါတယ်။) ရူးဟ် ဟာ ပြန်လည်ဝင်စားခြင်း 

မရှိပါ။ တစ်ခါတစ်ရံမှာ လျှပ်တစ်ပျက် အရောင်ဟပ်သွားခြင်းတော့ ရှိတတ်ပါတယ်။ 

 

ချစ်ခင်စွာဖြင့် 


